Љањонбинї

Сухане дар заминаи «њувият»
Суханронии Мўбад Комрон Љамшедї дар семинари њувият ва њувияти фарњангї дар Маркази зартуштиёни Калифорнияи Љанубї
Баргардони Дилшод Азимов
Дар фарњанги форсии Умед, дар таърифи њувият чунин омадааст:
«Њаќиќати шайъї ё шахс, ки муштамал бар сифоти љавњарии ў бошад, шахсият, зот, њастиву вуљуд, мансуб ба њува».

Ва дар чами њува чунин омада:

«Замири ѓоиби муфради мазкур ба маънии ў, вай ва дар истилоњи урафо ишора ба зоти Боратаолло».

Ин танњо як намуна аз дидгоње аст, ки дар бахше аз фарњанги иронї нисбат ба мафњуми њувият вуљуд дорад. Имрўза порсинависон вожаи њувиятро ба гунаи: кистї, шиноса, њастї, бун, гавњар, нињод, шиноснома, сиришт менависанд, ки албатта њамаи инњо њам дуруст њастанд. Ман дар ин гуфтор, вожаи њувиятро ба кор бурда ва мебарам, зеро ки барои шунавандагон ошнотар аст ва мехоњам натоиљи дигаре аз он бигирам.

Албатта, агар ба гунаи дигаре ба ин вожа нигоњ кунем, онгоњ ба чаме, ки Умед аз он карда аст, наздик аст ва њам ба он, ки ораш ва маќсуди ман аст, бад-ин гуна ки ончи Умед «њува» мегўяд, «њу» бубинем ва бихонем (њарчанд ки метавонад «Њу!»-и дарвешонро ба ёд оварад), аммо ман онро кўтоњшудаи «Ањуро» мебинам; њамчунон низ дар вожањои «њумат», «њухт» ва «њуршт» онро меёбем. Пас, аз ин дидгоњ, «њумат» решааш дар ањурост, ањурое ки дар њамаљо ва њама кас вуљуд дорад ва решаву буну гуњар ва нињоду сиришти њама чизу њама кас аст.

Акнун тафовути дидгоњи фарњангњоро бубинем, ки яке њувиятро баромада аз вижагињои гуњарї ва нињодї мебинад, ки дар њама кас њаст ва муштарак аст ва дидгоњи бохтарї, ки онро (њамонгуна ки дар бахши нахуст гуфтам) ё дар фард ба унвони ягонии људо аз дигарон мебинанд
 ва ё агар дар гурўњ мебинанд, боз гурўњњоро аз њам људо мекунанд.
Бигзоред, каме бештар ин падидаро бишкофем ва жарфнигарї кунем. Дар бахши нахусти суханонам
, аз забон ва хомаи хурдагирон ба падидаи њувият ба унвони як омилу ангезаи људокунандаи инсонњо аз якдигар ва появу мояи хушунату бархурди манфии инсонњо бо якдигар шунидем. Аз сўи дигар њам, андешањоеро шунидем, ки мегўянд, агар ин гуногуниву чандгунагї миёни инсонњо вуљуд надошта бошад, аз поя ба њастиву баќои инсон газанд мерасад. Инљо ин пурсиш метавонад пеш биёяд, ки пас кадом роњ дуруст аст?
Ман гумон мекунам, ки Шумо худ посухи дурустро барои худатон ёфтаед, аммо парвона бидињед ки ман низ посухи худро бигўям.

Оре, ба соддагї метавон гуфт, ки инсонњо дар гуњару реша яксонанд, дар пайванданду људої надоранд ва ин танњо лояњои (њувияти) хобида бар рўи њастаи дарунї ва марказии инсон њастанд, ки гуногунанд ва рагњои гуногун доранд, лояњои монанди дину миллият ва нажоду ранги пўст ва шеваи хўроку пўшок ва...

Шояд боз бигўед, ки инро ки њама медонанд! Ки агар баростї чунин буд, ин њама љангу хушунат ва њамкушии миёни инсонњо ба бањонаи њамин гуногунињо набуданд.
Пас ин инсонро чї мешавад, ки чашмонаш ба ин њаќиќати содда баста мешавад ва наметавонад онро бубинад? Посухаш ин аст, ки инсони инчунинї њељ гоњ ин шонсро пайдо накардааст, ки ин њаќиќатро бубинад. Зеро ки он њувиятњои фарњанги дарбаргирандаи ў, ё бењтар бигўям системњои боварии тангназарона, ки бештар дар шакли мазњабњои инчунинї, аз њангоми зода шудан, њамон кажфањмињо ва пиндорњои људоиандозро ба ў талќин кардаанд, ки худ садањо ва гоњ њазорањо, пушт дар пушт ва зодмон дар зодмон ба њам додаанду онро бо чашми баста ва бо пайварзї барои худ нигоњ доштаанд. Зеро ки инсон, то замоне ки огоњ нашуд, наметавонад худро ба дурустї бубинад ва бишносад ва ин даври манфї њамчунон пай гирифта мешавад.
Пас инсон барои расидан ба як зиндагии ояндаи ол бар рўи замин, чорае надорад љуз он ки нахуст ба ин ќонунмандї, яъне ба гуњари ањуроии худ ошно гардад ва аз он дарича ба љањон бингарад. Њангоме ки чунин шуд, дигар касе дигареро људой аз худ ва аз решаву буни худ намебинад. Дигар ў медонад, ки задани дигаре, њамон задани решаи худ аст. Он гоњ аст, ки дигар лояњои њувиятњои фарњангї зебої ва бўи хуши худро бозмеёбад ва инсон метавонад гулистони зебои худро бар рўи замин биёрояд.
Хуб, акнун биёем ва каме ба худ бингарем. Мо куљойкорем? Њувият ё бењтар аст бигўям њувиятњои фарњангии мо кадоманд ва чистанд? Зартуштї? Иронї? Амрикої? Њиндї? Покистонї? Ва ё...

Бинобар ончи ки гуфта шуд, дурусттарин посух ин хоњад буд:
Мо нахуст инсон њастем, инсоне ањурої, яъне буду буши худро аз он њастие моя мегирем, ки агар росташро хоњед наметавон онро таъриф кард. Вожаи таъриф ки албатта як вожаи арабї аст, ки баробари форсии онро метавон шиносонидан, огоњонидан ва ё фањмонидан гуфт (албатта ба мафњуми ситоиш ва некгўї њам меояд). Бубинем, вожаи англисии он, яъне Define –ро дар вожаномањои англисї чи гуна define ё таъриф мекунанд ё мешиносонанд.

(From Latin definiere, to limit) 
1. a) to determine or set down the boundaries of
    b) to trace the precise outline of

2. To determine or state the extent and nature of; describe exactly

3. To constitute the distinction of; differentiate 

4. To state the meaning or meanings of

Пас мебинем, ки барои ин ки чизе ё падидаеро бишиносем, бояд онро аз дигар чизњо људо кунем, барояш карона ва марз бигзорем ва онро каронаманд ё мањдуд кунем.
Бинобарин, нахустин ќонунмандии офариниш чунин аст, ки њам љањони моддї ва њам љањони огоњї, чи таккї ва чи гурўњї, њарду аз як буш ё њастандагии нобу беандозаву бекарона ё бетаъриф сарчашма мегиранд ва њар гуна кўшише барои андозагирї ё таърифи ин буш ба људоии «ман» ва љањон меанљомад. Ману љањон аз њам људо мешавем, так мешавем, пора мешавем, парт мешавем ё њамон фард мешавем.
Ин њамон људоие аст, ки равонковон ва равоншиносон аз он бо вожагоне монанди ман ё мани бартар ё ба англисї ego дар баробари super ego ва ё self дар баробари higher self ном мебаранд ва људоии онњо аз њамро бо disintegration нишон медињанд ва мегўянд, ки барои расидан ба дурустии равон, яъне комил будани инсон аз диди равонї роње нест љуз расидан ба integration ё њамоно ягонагї бо хештан, бо худи бартар ва бо Ањуро.
Ин ягона шудан бо хештанро метавон аз даруни љањонбинии зартуштї номњои дигаре нињод, ки саромади онон «ашаван» аст, яъне бо Ашо њамоњанг будан, дар андоза будан, ба тарозу њамсангї ва таъодул расидан. Касе ки ашаван аст, њамзамон вањуманї, хшатрої, армаитї, њурутотї ва амеретотї аст, ки њама бояд бо њам бошанд ва њамоњанг бошанд.
Як пронтз (парадокс) њам инљо боз кунам, ки аз диди ман вожаи «хаитвадата xvaetvadata», ки ин њама сари он бигў магў буда ва ба издивољ бо наздикон ва чирту пиртњои монанди он бардошт шуда ва ё талош дар талќини он шуда, дар бун ба мафњуми хешї додан ё ягонагї додан бо хештан мебошад ва мегўянд, ки дини зартуштї барои ягонагї бахшидани инсон бо хештан ва бо љањон аст. Албатта инљо ин пронтзро мебандам ва онро ба гуфтори дигере вомедорам.
Хуб, инњоро гуфтам то бар рўи бунёнитарин ќонунмандии офариниш пофишорї карда бошам, то онро аз ёд набарем ва дар гузори зиндагї онро дар худогоњи худ нигоњ дорем ва дар њар рангу либосу њувияте, ки бар худ мегирем, бидонем ки зербино ва бун чист ва куљост.
Аммо зиндагонии инљањонї худ ба худ бо људої оѓоз мешавад. Људоии мо аз модар ва аз зењдони ў, албатта то инљо як људоии физикї аст, аммо боќиашро падару модар ва дигарон бароямон фароњам меоваранд. Нахуст номе бар худ мегирем, то аз хоњару бародару дигаре бозшинохта шавем. Ман мешавам Комрон ва Ту мешавї Љамшеду Рустам ва Мењрбону Парвона ва Мењандухту Њумо. Он дигарон мешаванд Яъќубу Исњоќу Иброњим ва они дигар Љону Эдвард ва Кристин ва хулоса миллиёнњо номи дигар, ки њамаро њам бо њувияти фарњангии худ пайванд дињад ва њамзамон аз њувияти фарњангии дигарон људо созад. Охир на ин аст, ки гўянд њар инсоне якто ва ягона ё unique аст? Ба гумони ман ин яке аз росттарин ва њамзамон дурўѓтарину фиребдињандатарин љумлањои баён шуда аз сўи омўзиши дидагони парвариш наёфта аст.
Ин дуруст аст, ки њељ ду инсонеро (дастикам дар таъвирї) наметавон ёфт, ки дар як замон, аз назари огоњї ва донишу чигунагии равонї ва дарку фањм ва хулоса, андешаву гуфтору кирдор монанд ва копии якдигар бошанд, оре. Аммо њамаи инсонњо дар буну реша яксонанд ва њамсиришту њамгавњаранд.

Агар аз њаминљо нигоње бияндозем, ба системњои боварї ва ё љањонбинињое, ки то кунун ба љањони инсонї гом гузошта ва мондагор шудаанд, љањонбинии зартуштї, агар ба бунёнњои ону омўзишњои Ашу Зартушт бингарем, мебинем ки шояд камтарин људоиро миёни инсон ва он њастии бекарона ё Ањуро мегузорад. Ў пас аз Ањуро моро бо Маздо ошно мекунад, ки шояд дурусттарин ва њамагонитарину дарбаргирандатарин унвоне бошад, ки битавон бо он бартарину волотарин ва нобтарин њолати зиндагиву њастиро бишиносад ва бишиносонад, яъне дониш ва огоњии нобро.
Пас банди нофи мо дар њама њол бо Ањуро ва Маздо дар пайванд аст ва то замоне ки ин пайванд барпо бошад, мо њамчунон ягона ва интегриту ашаван мемонем. Аммо Зартушт низ мебинаду мефањмад ва медонад, ки худи ў њам монанди њар инсони дигаре аз ин ягонагї дур шудааст ва дураш кардаанд ва бо њазор найрангу фиреб ва талќин мехоњанд ўро саргардон созанд. Ин аст ки найрангбозонро рањо мекунад ва рў ба даруни худ меоварад ва аз он роњ ба Ањуро чанг мезанад ва њамчунин рў ба табиат ва дарку фањми он мекуад ва ба Маздо рў мекунад, то саранљом аз роњи торикињои дарун (ки онро ба ѓор монанд мекунанд) ба рўшної мерасад ва бо худ ягона мегардад.
Барои њамин њам њаст, ки мебинем, ў танњо бо Ањуро Маздои худ дар пайванд мемонад ва аз он ёрї мегирад. Албатта ў њам дар ин љањон мезияд ва наметавонад онро набинад ва ба он ёрї нарасонад. Магар модару падари ў нахустин офаринандагону парварандагони инљањонии ў нестанд ва мењрашон дар дилаш нест? Мењре ки ба модари Мењр ва Ањуро пайванд дорад. Магар хоњару бародару сипас њамсару фарзандон ва хешон нестанд, ки риштаи мењрро пай гирифтаанд? Магар дару њамсоя ва кўю барзан ва дўстон нестанд, ки кўдакиву љавонии ўро пур кардаанд ва мењрашонро дар дил парварда аст?
Ў бегумон ќавм ва табори худро низ дўст дорад, аммо њељ куљо намебинем, ки ба љуз яке ду мавриди вижа номе аз онњо бибарад ё аз зодгоњи худ бигўяд. Њар ончи ў мегўяд аз ростиву дурустї ва андешаи неку гуфтор ва кирдори нек аст, яъне њар ончи мустаќим чашма мегиранд аз сарчашма ва инсонро дар пайванд нигоњ медоранд.
Хуб, њамаи инњоро гуфтам, то буну решаро дар сат бубинем ва бифањмему фаромўш накунем. Аммо мо низ дар љањони њувиятњо басар мебарем ва аз як њувияти фарњангии бисёр некў ва инсонї низ бањраманд њастем. Пас акнун нигоње ба ин маќула бияндозем.

Гуфтем ки нахустин омўзгор, нахустин дилдодаву нахустин дилбохтаи њар инсон дар оѓози зиндаги (-и гетиёнї) модар аст. Модаре ки моро дар худ мепарварад, аз шири љонаш хурок медињад, аз сарчашмаи мењри ањуроиаш мењр арзонї медорад. Дар як калом љањони навзод дар модараш фишурда аст.
Бузург мешавем ва аз байни фарзандони њамсояњо ва ё хешовандон дўстоне барои худ пайдо мекунем ва бо мафњуми дўстї ошно мешавем.
Бо рафтан ба омўзизгоњу фарогирии хондану навиштан бо мафњумњои тозае монанди кишвару миллият ошно мегардем ва њамонљо бо гитошиносии љањон низ ошно мегардему дар меёбем, ки ба љуз кишвари худамон кишварњои дигар њам дар љањон њастанд. Табиї он аст, ки њамон гуна ки рушд мекунем, дунёи зењнии мо низ рушд кунад ва аз модар ба модари гетї ва љањон бирасад, аммо ангезањои зиёде вуљуд доранд, ки зењни бисёреро дар андозаи кўю барзан ва ё табору ќавм нигоњ медорад, ки метавон бар онон ќавмгаро ё барзангаро низ гуфт.
Нигоње њам бияндозем ба падидаи миллату миллият, ки дар бахшбандии љуѓрофиёї – сиёсии мардуми љањон як ягони худзо аст. Албатта, замоне ки мегўем худзо, ба мафњуми кишвар ва миллате аст, ки худ пой бар майдони торих нињода аст ва нерўњои бузургу бањракаш онњоро насохтаанд. Ва кишвару миллати мо ирониён, яке аз он миллатњои худзо аст. Агар вожаи миллат ва миллият барои кишварњое, ки аз буданашон танњо чанд дања ё садда бештар намегузаранд, вожаи тозае аст, барои мо њазорон сол аст ки мафњум дорад.
Миллигароии солим ва созанда чизи баде нест, магар он ки аз риштаи мењр људо бошад. Мењр ба инсону њазорон инсоне ба дур аз ранги пўсту нажод, волотарин шакли мењри инсонї аст, аммо расидан бар ин появу дарки он бояд аз гомањои расоии мењр гузашт. Касе ки хонаводаашро дўст надошта бошад, чї гуна метавонад њамсояашро дўст дошта бошад? Он ки чашми дидани њамсояи худро надорад, чї гуна метавонад ба ањли барзан мењр биварзад ва он ки миллати худро дўст надорад, чї гуна ба инсоният мењр мебандад? Мењр ба ин ягонњо рў дар рў ва под (мухолиф)-и якдигар нестанд, балки дар як росто ва тамомкунандаи якдигаранд.
Барои иронї миллигарої њамоно худшиної ва фармонраво бар сарнавишти хеш будан аст. Фарњанги зартуштї бар пояи миллигароии мусбату созанда ва љањонмадории огоњу боланда бунёд ёфтааст. Ормони Зартушт ободонии љањон аз роњи ягона кардани нерўњои њамаи мардуми он аст. Ин ягонагї аз роњи ба даруни худ кашидану аз байн бурдани дигар забонњову фарњангњо шакл намегирад. Зартушт бадурустї медонист, ки танњо дар соњаи њамкории њамаи мардуми кишварњои гуногун љањон метавонад ба пешрафти ростин даст ёбад. Аз миён бардоштани нодорї, бедод ва солим нигоњдории зистбум ниёз ба њамкории љањонї дорад. Љавонони иронї бояд бидонанд, ки андешањои ќавмгаро ва нажодпарастона њељ љойгоње дар фалсафаи зартуштї надоранд. Ин фалсафа намегўяд, ки њама бояд аз њама назар њамшакл гарданд. Њар миллат, фарњангу забон њамчун гул аст. Њар гул њам рангу бўи худро дорад. Њеч гуле њам рангу бўи худро ба дастури дигаре аз даст намедињад. Эљоди љомеаи љањонї сохтани як дастагул аз гулњои рангоранг бо бўйњои хушу гуногун аст.
Мо миллате ахлоќгаро ва нахустин миллати ягонашиноси љањонем. Устурањои мо низ ростгў ва инсондўст њастанд. Мо њаргиз ситоишгари дурўѓу найранг набудаем. Миллати мо њаргиз барои идомаи зиндагї хунрезї накард ва барои ободонии хонаи худ хонаи дигареро вайрон нанамуд.

Мо аз ин ки аз чунин миллате њастем бо худ меболему мехоњем монанди падарони худ роњи созандагиву ободониро дар пеш гирем. Маниши мо аз маниши падаронамон сарчашма мегирад. Дуруд ба равони поки онњо ки њатто озурдани мўрро њам раво намедонистанд:


Маёзор мўре ки донакаш аст,


Ки љон дорад ва љони ширин хуш аст.

Ва ё


Бани одам аъзои якдигаранд,

Ки дар офариниш зи як гавњаранд.


Чу узве ба дард оварад рўзгор,


Дигар узвњоро намонад ќарор.


Ту к-аз мењнати дигарон беѓамї,


Нашояд ки номат дињанд одамї.

Пас ёдамон бошад, њангоме ки пас аз бастани куштї ва камари кору кўшиш ва паймон бастани «фравароне» мегўем ва месароем:
«Маздаясну ањмї

    Маздаясну заратуштриш

Фравароне остутасчо фраваретасчо

Остуе њуматем ману

Остуе њухтем вачу

Остуе њварштем шявтанем

Остуе даеном вангњуим
Моздясним

Фраспояу хедром, низосни тишем,
Хаетва датом, ашауним

...

Хасту мешавем (эътироф мекунем), ки:
Зартуштї њастем

Маздяснї њастем

Бењдин њастем

Андешаву гуфтору кирдорамон

аз гуњари ањурої аст

Зеро ки мо роњи озодї, оромишу 

ягонагї бо хештан ва сомони љањонро 

баргузидаем.

Идун бод, идунтар бод!

Ба Урмазд ва Амшоспандон кома бод!

Ашуна ашем вању вањиштем...

	Ба хушнудии Ањуро Маздо!

Дуруд бар фравањри Маздяснон.

Њамванди арљманд, дар ин анљуман Шумо метавонед бо дини бењии Маздясно ошно бишавед ва омўзишњои пояї ва боястаи онро биёмўзед. Пас аз омўхтани омўзишњо, чунончи ин омодагиро худ бубинед, ки мехоњед ба дини бењї пазириш шавед, њамдинони зартуштї метавонанд дар ин роњ кўмакёр ва рањнамои Шумо бошанд.

Аз барои дархости седрэпўшї, ба нишонии зер биравед:

http://www.bozorgbazgasht.com/become-zartoshti.html
ва ному нишонии тамоси худро бидињед, то њамдинон битавонанд бо Шумо тамос бигиранд ва кўмакёр бошанд.


� An individual’s comprehension of him or herself as a discrete, separate entity


� Ќарор буд, дар бахши нахуст ба забони англисї фактњоеро дар мавриди падидаи њувият ва њувияти фарњангї бигўям, ки ба далели камбуди замону хастагии шунавандагон аз гуфтани онњо худдорї кардам, зеро ман вопасин суханрон будам ва ширкаткунандагон низ пас аз чанд соати барнома ба чашм хаста менамуданд!

